ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՐՏԻ 30-Ի N 546-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	05.08.2022թ.

	
	01/2-1/13907-2022

	Դիտողություններ և առաջարկություններ չկան:

	Ընդունվել է ի գիտություն։

	2. Հայաստանի Հանրապետության էկոնոմիկայի նախարարություն
	02.08.2022թ.

	
	01/12351-2022

	Առարկություններ և առաջարկություններ չկան:
	Ընդունվել է ի գիտություն:


	3. Հայաստանի Հանրապետության արդարադատության նախարարություն
	29.08.2022թ.

	
	//37921-2022

	«Հայաստանի Հանրապետության կառավարության 2017 թվականի մարտի 30-ի N 546-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝
Նախագծի 1-ին կետի 3-րդ ենթակետով նախատեսվում է Հայաստանի Հանրապետության կառավարության 2017 թվականի մարտի 30-ի» N 546-Ն որոշման N 1 հավելվածի 12-րդ կետից հետո լրացնել հետևյալ բովանդակությամբ նոր՝ 12.2-րդ կետ.
	«12.2. Սույն կարգի 11-րդ կետի 2-րդ, 3-րդ ենթակետերում և սույն կարգի 12-րդ, 12.1-ին կետերում նշված փաստաթղթերի էլեկտրոնային տարբերակները որպես էլեկտրոնային փաստաթուղթ էլեկտրոնային թվային ստորագրությամբ վավերացված կամ թղթային կրիչով փաստաթղթերի առկայության պարագայում՝ այդ փաստաթղթերի լուսապատճենված տարբերակները հայտարարատուի, մաքսային ներկայացուցիչների և մաքսային մարմինների կողմից մուտքագրվում են ՄՄԱՏՀ` «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am) ներդրված Փաստաթղթերի միասնական արխիվ համակարգ։ «Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am), այդ թվում Փաստաթղթերի միասնական արխիվ համակարգում մաքսային փաստաթղթերի, ինչպես նաև դրանց կից ներկայացված փաստաթղթերի էլեկտրոնային տարբերակների շրջանառության հասանելիության, պահպանության և ոչնչացման կարգը հաստատում է  Հայաստանի Հանրապետության պետական եկամուտների կոմիտեի նախագահը։»:
Վերոնշյալ իրավակարգավորման կապակցությամբ ցանկանում ենք նշել հետևյալը՝
Հայաստանի Հանրապետության կառավարության 2017 թվականի մարտի 30-ի N 546-Ն որոշման նախաբանում, որպես այդ ակտի ընդունման լիազորող նորմ, հղում է կատարված «Մաքսային կարգավորման մասին» Հայաստանի Հանրապետության օրենքի 158-րդ հոդվածի 8-րդ մասին, որի համաձայն՝ «Էլեկտրոնային եղանակով մաքսային հայտարարագրման իրականացման և մաքսային ձևակերպումների մասնագետի որակավորում չունեցող անձանց՝ մաքսային հայտարարագրման ավտոմատ համակարգ մուտք գործելու կարգը սահմանում է Կառավարությունը»:
Վերոնշյալ իրավակարգավորումից և Հայաստանի Հանրապետության կառավարության 2017 թվականի մարտի 30-ի N 546-Ն որոշման N 1 և N 2 հավելվածի 1-ին կետերից պարզ է դառնում, որ վերոնշյալ որոշման կարգավորման առարկան են մաքսային հայտարարագիր ընդունելու իրավասություն ունեցող մաքսային մարմին Հայաստանի Հանրապետության սահմանով տեղափոխվող ապրանքների, տրանսպորտային միջոցների մաքսային հայտարարագրման ժամանակ, դրանց մասին տեղեկությունները, ընտրված մաքսային ընթացակարգերը և մաքսային մարմին օրենսդրությամբ ներկայացվելու ենթակա այլ տեղեկությունները, էլեկտրոնային եղանակով ներկայացնելու կարգի և պայմանների հետ կապված հարաբերությունները, ինչպես նաև մաքսային ձևակերպումների մասնագետի որակավորում չունեցող անձանց՝ մաքսային միասնական ավտոմատացված տեղեկատվական համակարգ (այսուհետ՝ ՄՄԱՏՀ) մուտք գործելու հետ կապված հարաբերությունները:
Վերոգրյալի կապակցությամբ հարկ է նշել, որ Հայաստանի Հանրապետության արտաքին առևտրի ազգային մեկ պատուհան» էլեկտրոնային հարթակում (www.trade.gov.am), այդ թվում Փաստաթղթերի միասնական արխիվ համակարգում մաքսային փաստաթղթերի, ինչպես նաև դրանց կից ներկայացված փաստաթղթերի էլեկտրոնային տարբերակների շրջանառության հասանելիության, պահպանության և ոչնչացման հետ կապված հարաբերությունները չեն հանդիսանում Հայաստանի Հանրապետության կառավարության 2017 թվականի մարտի 30-ի N 546-Ն որոշման կարգավորման առարկան, ուստի Նախագծով նախատեսվող կարգավորումները անհրաժեշտ է սահմանել մեկ այլ իրավական ակտում, որի կարգավորման առարկայի մեջ կմտնեն նման իրավակարգավորումների սահմանումը:

	Ընդունվել է:
Կատարվել է համապատասխան փոփոխություն։





